Дзеяслоў. Неазначальная форма дзеяслова, часы дзеяслова
Мэта ўрока: сістэматызаваць веды і ўменні вучняў па тэме, удасканальваць уменне вызначаць дзеясловы ў тэксце, вызначаць часы дзеясловаў, садзейнічаць развіццю лагічнага мыслення, рэалізацыі творчых здольнасцей вучняў, выхоўваць супрацоўніцтва, калектывізм, развіваць звязную мову, выхоўваць культуру адносін да свайго здароўя.
Абсталяванне: карткі.
Ход урока
I. Арганізацыйны момант
II. Праверка дамашняга задання
Тэст для паўтарэння тэмы (запісаны на дошцы).
Устаўце патрэбныя словы, каб сцвярджэнне было правільным.
1  варыянт. Назоўнік —... часціна мовы, якая абазначае ... і адказвае 

на пытанні...? ...?
Назоўнікі змяняюцца па ..., ... .
Назоўнікі ў сказах часцей за ўсё з'яўляюцца ..., ... .
2  варыянт- Прыметнік — ... часціна мовы, якая абазначае......
і адказвае на пытанні ...? ...? ...? ...?
Прыметніікі  змяняюцца па ...,...,... .  

Прыметнікі ў сказах бываюць ... і ... .
ІІІ.Знаёмства з новай тэмай
І. Слова настаўніка.
— 3 чаго пачынаецца працоўны дзень кожнага сумленнага чалавека, які клапоціцца пра сваё здароўе? (Адказ вучняў.) Як сумленныя людзі, зробім гэта і мы.
Фізкульт хвілінка
Мы па лесе ішлі,ішлі

І шышачкі знайшлі.

Ля іх прыпыніліся,

Да іх нахіліліся.

Шышачкі сабралі,

У кошык паклалі.

Мы па лесе ішлі,ішлі

І рабінку знайшлі.

На дыбачкі ўсталі,

Ручкі ўверх узнялі,

Рабінку сабралі,

 У кошык паклалі.

—  Скажыце, калі ласка, якая часціна мовы сустракаецна ў гэтым вершы і  прымушае нас выконваць дзеянне? (Дзеяслоў.)
Урок наш незвычайны. Мы  адпраўляемся на экскурсію ў горад Дзеяслоў. А каб падарожжа было цікавым, нам трэба вызначыць маршрут. Давайце зробім гэта разам,
2. Пастаноўка мэт. (Настаўні к загадзя дзеліць клас на 3 групы.)
 Першы прыпынак «Агульнае значэнне дзеяслова».
— Якая часціна мовы называецца  дзеясловам?
Дзеясловы могуць абазначаць (табліца вывешваецца  на дошцы);
фізічнае дзеянне: жыць, касіць
рух, перамяшчэнне ў прасторы: ляцець, ісці
мову і думку: гаварыць, разважаць
успрыняцце: слухаць, адчуваць
адносіны асобы да каго-небудзь, чаго-небудзь: любіць, ненавідзець
 стан: дрымаць, маўчаць 
змену прьметы ці стану: старэць
Заданне. Растлумачце значэнне дзеясловаў, карыстаючыся табліцай.

 1-я група — сустракаць, разумець, паважаць, спаць, весяліць. 

2-я група — кахаць. чытаць, думаць, размаўляць, імчацца. 

3-я група — спяваць, пісаць, маладзець, бегчы. ствараць,

 Другі прыпынак «Неазначальная форма дзеяслова». 

— Што вы ведаеце пра неазначальную форму дзеяслова? Звярніце ўвагу!
Суфіксы -ць-, -ці-, -чы—- паказчыкі н. ф. дзеяслова. Неазначальная форма не мае роду, ліку, асобы (нічога не абазначае). 

Заданне. Якім адным дзеясловам у неазначальнай форме можна за-
мяніць словазлучэнні? 3апішыце дзеясловы.
1-я група.         Падымацца ўверх (расці);

хутка перамяшчацца (бегчы); 

нагаварыць дрэнных слоў (пакрыўдзіць). 

2-я група.         Прыцягнуць увагу да чаго-небудзь (зацікавіць); 

зрабіць заданне (выканаць); 

апусціцца на лаўку (сесці).
3-я група.         Яшчэ раз напі саць тое ж самае (перапісаць); 

сказаць камплімент (пахваліць); 

аддаваць веды (вучыць).
Запішыце дзеясловы ў неазначальнай форме ў 2 слупкі:

 можна:                    нельга:
марыць                     курыць
Трэці прыпынак «Часы дзеяслова».
- Раскажыце, што вы  ведаеце пра часы дзеяслова. Звярніце ўвагу!
Цяперашні і будучы час — лі к, асоба. 

Прошлы  час — лік, у адзілочн ым ліку — род.
Заданне. Спішыце, вызначце час дзеяслова, лік, асобу або лік, род.
І-я група.    Слова спявае і весяліцца.
              Слова смуткуе, марыць, смяецца. 

              Роднае слова ірвецца ў сэрца. 

              Песні няхітрай маёй аснова — 

              Матчына слова, родная мова.
А. Мазур
Запішыце сказы пра мову, ужываючы дзеясловы цяперашняга часу.
2~я група.    Я спытаў у чалавека,
               Які прайшоў праз агонь,
               І  воды,
               І  медныя трубы:
— Што самае цяжкае 

На гэтым свеце?
I ён адказаў:
— Прайсці праз вернасць.
М. Танк
Запішыце сказы пра вернасць, дружбу, ужываючы дзеясловы прошлага часу.
3-я група.   Жывеш не вечна, чалавек, —
              Перажыві ў момант век.
             Жыві і цэльнасці шукай,
            Аб шыраце духоўнай дбай.
/7. Панчанка
Запішыце сказы пра вучобу, адукацыю, ужываючы дзеясловы будучага часу.
Фізкулытпаўза 
Вось прыйшлі музыкі

З чарадой вялікай.

Граў на скрыпачцы камар,

На дудачцы- чмель-дудар,

Муха на цымбалах 

 Струны калыхала.

Авадзень на леры
Выцінаў без меры.

А чырвоны конік

Узяўся за гармонік.

Чацвёрты прыпынак«Творчая работа».
Спішыце тэкст, устаўце пралушчаныя літары.
Падарож..а — вельмі цікавы а.,пачынак. Яно дапамагае люд..ям спазна..ь свой край, пазнаёміц..а з яго прыродай і працай люд..ей іду ...ь турысты палявою сце..каю і пушчамі, любуюц..а р..камі і азёрамі.
Заданне. Прадоўжыце тэкст, ужываючы дзеясловы. 

1-я група. Знайдзіце дзеясловы ў н. ф. (укажыце зверху). 

2-я група. Знайдзіце дзеясловы цяперашняга часу, укажыце час, лік, асобу.
3-я група. Знайдзіце дзеясловы будучага часу, укажыце час, лік, асобу.
IV. Рэфлексія                                
— Які  настрой пасля экскурсіі  і чаму?
— Дзе вы больш стаміліся?
- Што засвоілі добра і надоўга?
— Што раскажаце бацькам пра наш урок?
V Дамашняе заданне
— Напішыце міні-сачыненне «Спорт  у маім жыцці», ужываючы дзеясловы.

